К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2020 воын ӧткымын канму контракт кырымалігӧн
авансӧвӧй мынтысьӧмъяслысь мында урчитӧм йылысь 
«Ӧнія финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас збыльмӧдан мераяс йылысь» Коми Республикаса Веськӧдлан котырлӧн 2019 во ӧшым тӧлысь 30 лунся 644 №-а шуӧмлӧн 9 пунктса 2 пунктув серти Коми Республикаса Веськӧдлан котыр шуис:
1. Урчитны, мый Коми Республикаса республиканскӧй сьӧмкуд сьӧм босьтысьяс 2020 воын Коми Республикаса канму эмбурӧ пырысь капитальнӧя стрӧитан объектъяс стрӧитӧм серти, проектируйтӧм да стрӧитӧм серти уджъяс вӧчӧм вылӧ канму контрактъяс кырымалігӧн вермӧны урчитны канму контрактлӧн ӧтувъя мындаысь 50 прӧчентӧдз мындаын авансӧвӧй мынтысьӧм сьӧмкуд кӧсйысьӧмъяслӧн лимит мындаын, мыйта вичмӧдӧма лӧсялана финансӧвӧй во вылӧ Россия Федерацияса сьӧмкуд классификациялӧн лӧсялана код серти, канму контракт серти, кутшӧмӧс сьӧмӧн могмӧдан ӧшмӧсӧн лоӧны сы лыдын сьӧмкудкостса трансфертъяс, кутшӧмъясӧс сетӧны Коми Республикаса республиканскӧй сьӧмкудлы федеральнӧй сьӧмкудйысь.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр



          Г. Рубцова
Сыктывкар
2020 вося кӧч тӧлысь 29 лун

